Vendim nr. 12 daté 24.05.2022

(V-12/22)

Gjykata Kushtetuese e Republikés sé Shqipérisé, e pérbéré nga: Vitore Tusha, Kryetare, Marsida

Xhaferllari, Elsa Toska, Altin Binaj, Pérparim Kalo, Sonila Bejtja, Sandér Beci, Fiona

Papajorgji, anétaré, me sekretare Belma Lleshi, né datén 24.05.2022 mori né shqyrtim né seancé

plenare mbi bazé dokumentesh ¢éshtjen nr. 4 (F) 2021 Akti té Regjistrit Themeltar, qé u pérket:

KERKUES:

FLAMUR HAKA

SUBJEKTE TE INTERESUARA:

OBJEKTI:

KUVENDI | REPUBLIKES SE SHQIPERISE,
KESHILLI 1 MINISTRAVE | REPUBLIKES SE
SHQIPERISE, PROKURORIA E POSACME
KUNDER KORRUPSIONIT DHE KRIMIT TE
ORGANIZUAR

Shfugizimi i vendimeve nr. 87, daté 29.01.2021 té
Gjykatés sé Posagcme té Shkallées sé Paré pér
Korrupsionin dhe Krimin e Organizuar; nr. 99, daté
08.04.2021 té Gjykatés sé Posacme té Apelit pér
Korrupsionin dhe Krimin e Organizuar; nr. 00-2021-
449, daté 22.06.2021 té Kolegjit Penal té Gjykatés sé
Larté, si té papajtueshme me Kushtetutén e Republikés
sé Shqipérisé.

Shfuqizimi i aktit normativ nr. 1, daté 31.01.2020 “Pér
masat parandaluese né kuadér té forcimit té luftés
kundér terrorizmit, krimit té organizuar, krimeve té
rénda dhe konsolidimit té rendit e sigurisé publike”, i
ndryshuar, si i papajtueshém me Kushtetutén e

Republikés sé Shqipérisé.



BAZA LIGJORE: Nenet 17, 27, 28, 31, 33, 42, 101, 131, pika 1, shkronjat “c”
dhe “f”, 134, pika 1, shkronja “i”, 135, pika 2, 145, pika 2
dhe 148, shkronja “dh”, t€¢ Kushtetutés s¢ Republikés sé
Shqipérisé; nenet 5 dhe 6 té Konventés Evropiane pér té
Drejtat e Njeriut (KEDNJ); nenet 27, 50, pika 4 dhe 71/a,
pika 1, shkronja “b”, té ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese té
Republikés sé Shqipérisé”, té ndryshuar (ligji nr.
8577/2000).

GJYKATA KUSHTETUESE,
pasi dégjoi relatoren e ¢éshtjes Fiona Papajorgji, shqyrtoi parashtrimet me shkrim té
kérkuesit, i cili ka kérkuar pranimin e kérkesés dhe prapésimet me shkrim té subjekteve té
interesuara, Kuvendit t¢ Republikés sé Shqipérisé (Kuvendi i Shqipérisé) dhe Késhillit té
Ministrave té Republikés sé Shqipérisé (Késhilli i Ministrave), qé kané kérkuar rrézimin e
kérkesés pér pjesén e pretendimeve gé lidhen me antikushtetutshmériné e aktit normativ nr.
1/2020 dhe Prokurorisé sé Posagme Kundér Korrupsionit dhe Krimit té Organizuar (Prokuroria e

Posagme), e cila ka kérkuar refuzimin e kérkesés, si dhe diskutoi ¢éshtjen né térési,

VEREN:
I
Rrethanat e ¢éshtjes
1. Kérkuesi Flamur Haka éshté proceduar dhe dénuar penalisht nga Gjykata e Rrethit
Gjygésor Tirané, e cila me vendimin nr. 961, daté 30.12.2002 e ka deklaruar fajtor pér kryerjen e
veprave penale “Vjedhja me dhuné”, n€ tentativé dhe “Mbajtja pa leje dhe prodhimi i arméve,
arméve shpérthyese dhe i municionit”, t€ parashikuara nga nenet 139, 22 dhe 278, paragrafi 2, té
Kodit Penal (KP). Ky vendim éshté 1&né né fugi nga Gjykata e Apelit Tirané me vendimin nr.
209, daté 11.04.2003. Gjykata e Larté, me vendimin nr. 381, daté 04.07.2003, ka vendosur

mospranimin e rekursit té paragitur nga kérkuesi.

2. Gjithashtu, Gjykata e Shkallés sé Paré pér Krime té Rénda, me vendimin nr. 13, daté
18.02.2008, ka vendosur deklarimin fajtor té kérkuesit pér kryerjen ¢ veprave penale “Rrémbimi
ose mbajtja peng e personit né rrethana lehté€suese”, e kryer n€ bashképunim, “Vrasja me
paramendim”, pér hakmarrje, ¢ mbetur né tentativé, e kryer n€ bashképunim dhe “Prodhimi dhe
mbajtja pa leje e arméve luftarake dhe municionit”, t&€ parashikuara nga nenet 109/a, 25, 78,
paragrafi 2, 22, 25, 23, paragrafi 2 dhe 278, paragrafi 2, t¢ KP-sé. Gjykata e Apelit pér Krime té
Rénda, me vendimin nr. 58, daté 22.10.2008, ka vendosur Iénien né fuqi té vendimit té gjykatés sé
shkallés sé paré. Ndérsa, Gjykata e Larté, me vendimin nr. 656, daté 18.06.2010, nuk e ka pranuar
rekursin e paragitur nga kérkuesi.

3. Késhilli i Ministrave ka nxjerré aktin normativ me fuqiné e ligjit nr. 1, daté
31.01.2020 “Pér masat parandaluese né kuadér t& forcimit t€ lufté€s kundér terrorizmit, krimit té
organizuar, krimeve t€ rénda dhe konsolidimit t€ rendit e sigurisé publike” (akti normativ nr.
1/2020), me efekt té pérkohshém deri né datén 31.12.2020.

4. Né datén 05.03.2020 Kuvendi i Shqipérisé, mbéshtetur né nenet 78 dhe 101 té
Kushtetutés, ka miratuar ligjin nr. 18/2020 “Pér miratimin e aktit normativ me fuqiné e ligjit nr.
1, daté 31.01.2020 té Késhillit t&€ Ministrave “Pér masat parandaluese né kuadér té forcimit té
luftés kundér terrorizmit, krimit té organizuar, krimeve té rénda dhe konsolidimit té rendit e
siguris€ publike”.

5. N& vijim, Késhilli i Ministrave ka miratuar aktin normativ nr. 35, daté 16.12.2020
“Pér nj€ shtes€ né€ aktin normativ nr. 1, daté 31.01.2020 t&é Késhillit t&€ Ministrave “Pér masat
parandaluese né kuadér té forcimit té luftés kundér terrorizmit, krimit té organizuar, krimeve té
rénda dhe konsolidimit t€ rendit e sigurisé publike”, miratuar me ligjin nr. 18/2020” (akti
normativ nr. 35/2020), népérmjet té cilit ka shtyré kohén e shtrirjes sé efekteve té aktit normativ
nr. 1/2020, duke pércaktuar “vazhdimin e shqyrtimit nga prokuroria dhe gjykata té kérkesave té
depozituara nga drejtori i Pérgjithshém i Policisé sé Shtetit deri né datén 31.12.2020”. Ky akt
éshté miratuar nga Kuvendi i Shqgipérisé me ligjin nr. 5/2021, daté 05.01.2021.

6. Né zbatim té aktit normativ nr. 1/2020, Drejtoria e Pérgjithshme e Policisé sé Shtetit,
me qéllim garantimin e sigurisé publike dhe parandalimin e rrezikut pér cenimin e saj, i ka
parashtruar Prokurorisé sé Posagme, né datén 31.12.2020, nevojén pér caktimin e masés
parandaluese personale ndaj kérkuesit, pér shkak té dyshimit té ngritur pér mundésiné e

pjesémarrjes sé tij né kryerjen e krimeve té rénda.

7. Né datén 27.01.2021 Prokuroria e Posagcme i ka kérkuar Gjykatés sé Posacme té
Shkallés sé Paré pér Korrupsionin dhe Krimin e Organizuar (GJKKO e Shkallés sé Parg)
caktimin e masés parandaluese me natyré personale té kufizimit té perimetrit té l8vizjes pér
kérkuesin né hapésirén brenda fshatit Zezé, njésia administrative Nikél, Krujé, pér njé afat deri né
1 (njé) vit.

8. Me vendimin nr. 87, daté 29.01.2021, GJKKO-ja e Shkallés sé Paré ka vendosur, né
dhomé késhillimi, pranimin e kérkesés, me arsyetimin se ishte e pérligjur dhe né raport té drejté
me dyshimin e Krijuar.

9. Me prokurén e posacme nr. 1136 rep., nr. 607 kol., daté 16.02.2021, té léshuar né
Fushé Krujé prej noterit (prokura e posacme e datés 16.02.2021), kérkuesi ka eméruar avokatin
Arben Qeleshi dhe avokaten Joana Qeleshi pér pérfagésimin né cdo fazé té hetimit dhe té
gjykimit né mbrojtje té té drejtave té tij.

10. Kérkuesi, népérmjet mbrojtésve ligjoré, né datén 12.03.2021 ka paragitur ankim,
duke kérkuar shfugizimin e vendimit t¢ GJKKO-sé sé Shkallés sé Paré dhe pezullimin e
gjykimit, si dhe referimin e céshtjes né Gjykatén Kushtetuese (Gjykata) pér kontrollin e
kushtetutshmérisé sé aktit normativ nr. 1/2020, té ndryshuar. Ankimi éshté nénshkruar vetém nga
mbrojtésit ligjoré.

11. Gjaté gjykimit té& ankimit né Gjykatén e Posacme té Apelit pér Korrupsionin dhe
Krimin e Organizuar (GJKKO-ja e Apelit), kérkuesi, pér shkak té aplikimit t& masés
parandaluese té kufizimit té perimetrit té 18vizjes, nuk ka marré pjesé personalisht, por ka gené i
pérfagésuar nga mbrojtésit e zgjedhur me prokurén e posacme té datés 16.02.2021. Né seancén e
datés 29.03.2021, GJKKO-ja e Apelit, pasi ka konstatuar mungesén e prokurés sé posacme, ka
vendosur shtyrjen e seancés né datén 08.04.2021, me géllim dhénien e mundésisé mbrojtésve
ligjoré té kérkuesit pér té rregulluar kété té meté. Né kushtet kur edhe né seancén e datés
08.04.2021, nga mbrojtésit ligjoré nuk u arrit té paraqitej prokura e posacme, GJKKO-ja e
Apelit, bazuar né nenin 10 té aktit normativ nr. 1/2020, té ndryshuar dhe nenin 450, pika 1,
shkronja “¢”, té Kodit té Procedurés Civile (KPC), me vendimin nr. 99, daté 08.04.2021, ka
vendosur mospranimin e ankimit. Kundér kétij vendimi ka ushtruar rekurs kérkuesi népérmjet

njérit prej mbrojtésve ligjoré té tij.

Vendim i Gjykatés Kushtetuese Fage 4
Kérkues: Flamur Haka



12. Kolegji Penal i Gjykatés sé Larté, me vendimin nr. 00-2021-449, daté 22.06.2021, ka
vendosur né dhomé késhillimi mospranimin e rekursit, me arsyetimin se ai nuk pérmban shkage
nga ato té parashikuara nga neni 472 i KPC-sé.

13. Me shkresén nr. 3925/1 prot., daté 18.11.2021, kancelari i Gjykatés sé Larté ka
informuar kérkuesin se informacioni pér pérfundimin e céshtjes éshté publikuar brenda datés
22.06.2021, ndérsa vendimi pérfundimtar éshté publikuar né datén 23.07.2021.

14. Kérkuesi né datén 23.11.2021 i éshté drejtuar Gjykatés me ankim kushtetues
individual pér shfugizimin e vendimeve nr. 87, daté 29.01.2021 t¢ GJKKO-sé sé Shkallés sé
Paré, nr. 99, daté 08.04.2021 t&é GIKKO-sé sé Apelit dhe nr. 00-2021-449, daté 22.06.2021 té
Kolegjit Penal té Gjykatés sé Larté, si dhe té aktit normativ nr. 1/2020, té ndryshuar, si té
papajtueshém me Kushtetutén.

15. Né datén 02.02.2022 Kolegji i Gjykatés, bazuar né nenin 21, pika 2, té ligjit nr.
8577/2000, ka vendosur kalimin e céshtjes pér shgyrtim né seancé plenare mbi bazé
dokumentesh.

16. Me shkresén nr. 2815/1 prot., daté 12.04.2022, Prokuroria e Posagme ka informuar
Gjykatén se ekzekutimi i vendimit nr. 87, daté 29.01.2021 t¢ GJKKO-sé sé Shkallés sé Paré
éshté pérmbushur né datén 17.02.2021.

17. Né datén 20.05.2022 Komisariati i Policisé Krujé i Drejtorisé Vendore té Policisé
Durrés ka informuar né rrugé elektronike se efektet e masés sé sigurimit personal té kufizimit té

I8vizjes sé vendosur ndaj kérkuesit kané pérfunduar né datén 16.02.2022.

I
Pretendimet né Gjykatén Kushtetuese

18. Kérkuesi ka pretenduar, né ményré té pérmbledhur se:

A. Nga vendimet gjygésore i éshté cenuar:

18.1. E drejta pér akses né gjykaté, pér té marré pjesé né proces dhe pér t’u dégjuar,
pasi gjykimi né GJKKO-né e Shkallés sé Paré dhe Gjykatén e Larté éshté
zhvilluar né dhomé késhillimi, kurse GJIKKO-ja e Apelit, duke mos e shqyrtuar
ankimin, i ka mohuar edhe té drejtén e ankimit. Kjo e fundit kishte detyrimin té
bénte njé hetim té ploté dhe té gjithanshém mbi faktin nése ishte léshuar ose jo

prokuré, duke gené se sekretaria e GJIKKO-sé sé Shkallés sé Paré e kishte pranuar

ankimin dhe kishte kryer veprimet pérkatése té pércjelljes sé ankimit. Kérkuesi,
duke gené nén masén e kufizimit té perimetrit té Iévizjes, pavarésisht déshirés sé
tij, e kishte té pamundur objektivisht paragitjen né seancé pa njé fletéthirrje
zyrtare nga gjykata. Po késhtu, e njéjta prokuré e posacme i éshté bashkélidhur
edhe rekursit té depozituar né Gjykatén e Larté, cka duhet té ishte e mjaftueshme
pér kété gjykaté pér té konkluduar se ankimi ishte paragitur nga mbrojtésit e
zgjedhur nga kérkuesi dhe se kérkuesi nuk kishte mundési qé té dégjohej dhe té
mbrohej pérpara GJKKO-sé sé Apelit.

18.2. E drejta pér liri dhe siguri, e garantuar nga neni 27 i Kushtetutés dhe neni 5 i
KEDNJ-sg, pasi mungojné kushtet pér legjitimimin e kufizimit, duke qgené se
masa e kufizimit t& lévizjes jepet vetém né kuadér té njé procesi penal.

18.3. E drejta e mbrojtjes efektive, pasi Gjykata e Larté kishte detyrimin té konstatonte
shkeljen e sé drejtés sé kérkuesit pér njé proces té rregullt ligjor dhe si gjykaté
ligji kishte té drejtén té konstatonte edhe kryesisht shkeljet e rénda t€ normave
procedurale.

B. Akti normativ nr. 1/2020, i ndryshuar me aktin normativ nr. 35/2020 ka cenuar:

18.4. Kérkesat kushtetuese té vlefshmérisé, pasi ka dalé né kundérshtim té pércaktimeve
té nenit 101 té Kushtetutés, duke gené se mungojné kushtet e nevojés (boshllékut
legjislativ) dhe urgjencés.

18.5. Parimin e ndarjes sé pushteteve, té garantuar nga neni 7 i Kushtetutés, pasi
Késhilli i Ministrave népérmjet nxjerrjes sé aktit normativ me fuginé e ligjit, duke
zgjeruar kompetencat e prokurorisé dhe gjykatés, ka marré kompetencat e
Kuvendit.

18.6. Hierarkiné e akteve normative, té parashikuar nga neni 116 i Kushtetutés, pasi
akti normativ i miratuar me shumicé té thjeshté ka zgjeruar kompetencat e
prokurorisé pértej atyre té parashikuara nga Kushtetuta dhe pérmban rregulla
procedurale té ushtrimit t& veprimtarisé sé prokurorisé dhe gjykatés, té cilat,
bazuar né nenin 81, pika 2, té Kushtetutés, miratohen me shumicé té cilésuar.

18.7. Parimin e sigurisé juridike, pasi krijon mbivendosje ndérmjet kompetencave té
organeve dhe parashikimeve té normave ligjore, si dhe bie né kundérshtim me

jurisprudencén kushtetuese. Né& funksion té kétij parimi, akti normativ nuk

pérmban garancité kushtetuese gé parashikon ligji nr. 10192, daté 03.12.2009
“Pér parandalimin dhe goditjen e krimit té organizuar, trafikimit, korrupsionit dhe
krimeve t€ tjera népérmjet masave parandaluese kundér pasurisé€”, i ndryshuar
(ligji nr. 10192/2009).

18.8. Parimin e gjykatés sé krijuar me ligj, pasi ka zgjeruar kompetencén léndore té
prokurorisé dhe gjykatés sé posagcme, duke i dhéné atribute pér té kérkuar dhe pér
té vendosur lidhur me masat parandaluese me karakter pasuror, jo vetém ndaj
subjekteve té dénuar ose té dyshuar pér krim té organizuar, por edhe ndaj atyre té
dénuar, ose té dyshuar pér krime té tjera, qé nuk jané né kompetencé té késaj
gjykate. Né kété drejtim parashikimet e aktit normativ nr. 1/2020, té ndryshuar
tejkalojné dhe krijojné njé mbivendosje kundérthénése me parashikimet e ligjit nr.
10192/2009, pasi ndryshojné kompetencén léndore té organit gé procedon né
rastin e masave parandaluese me karakter pasuror.

18.9. Parimin e pavarésisé sé prokurorit, té garantuar nga neni 148, pika 2, i
Kushtetutés, pasi neni 8 i aktit normativ parashikon se Prokurori i Pérgjithshém
dhe drejtuesi i Prokurorisé sé Posagcme jané pjesé e Komitetit Kombétar pér
Parandalimin dhe Luftén kundér Krimit t€ Organizuar, i cili éshté njé strukturé gé
drejtohet nga ministri i Brendshém dhe gé ka né pérbérje funksionaré té tjeré
pjesé té pushtetit ekzekutiv. Anétarésia e dy pérfagésuesve té organit té ndjekjes
penale krijon premisa pér ndikim té papérshtatshém ose pér presion té fshehté nga
ekzekutivi. Ky akt i jep diskrecion absolut strukturés sé posacme, Operacionit
Forca e Ligjit (OFL), duke i dhéné atribute pér té identifikuar dhe verifikuar
subjekte ndaj té cilave vendosen masat e kufizimit personal dhe ato pasuror, né
njé kohé gé atributin e verifikimeve e kané organet e pushtetit gjygésor.

18.10. Parimin e proporcionalitetit, t¢ garantuar nga neni 17 i Kushtetutés, pasi nuk
respekton elementin e domosdoshmérisé, duke vendosur kufizime gé krijojné
dyshime serioze gé tejkalojné pércaktimet e KEDNJ-sg, té konsoliduara nga
jurisprudenca e Gjykatés Evropiane pér té Drejtat e Njeriut (GJEDNJ), sikurse: té
drejtén e pronés, té garantuar nga neni 41 i Kushtetutés dhe neni 1 i Protokollit nr.
1 té KEDNJ-sé; té drejtén pér liri dhe siguri, té garantuar nga neni 27 i

Kushtetutés dhe neni 5 i KEDNJ-s&; té drejtén e lévizjes, té garantuar nga neni 2 i

Protokollit nr. 4, t¢ KEDNJ-sé; té drejtén pér njé proces té rregullt ligjor, té
garantuar nga neni 42 i Kushtetutés dhe neni 6 i KEDNJ-sé; parimin e prezumimit
té pafajésisé, té garantuar nga neni 30 i Kushtetutés dhe neni 6, paragrafi 2, i
KEDNJ-sé; té drejtén pér respektimin e jetés private dhe familjare, té garantuar
nga neni 8 i KEDNJ-sé.

19. Subjekti i interesuar, Kuvendi i Shqipérisé, me shkresén nr. 471/1 prot., daté

03.03.2022, ka prapésuar, né ményré té pérmbledhur:

A. Pér legjitimimin e kérkuesit:

19.1.

19.2.

19.3.

19.4.

Pretendimet e kérkuesit gé lidhen me kushtetutshmériné e aktit normativ nr.
1/2020, té ndryshuar kané réné né dekadencé, pér shkak té mosshterimit té
mjeteve juridike para se t’i drejtohet Gjykatés, pasi n€ rekursin e paraqitur né
Gjykatén e Larté ai nuk ka ngritur pretendime me natyré kushtetuese, por ka
paragitur vetém pretendime né drejtim té cenimit té procesit té rregullt ligjor.
Kérkuesi nuk legjitimohet pér pretendimet pér cenimin e parimeve themelore
kushtetuese, té tilla si: hierarkia e akteve, ndarja dhe balancimi i pushteteve, si
dhe pavarésia e GJKKO-sé dhe Prokurorisé sé Posagme, pasi né cilésiné e
subjektit t€ kushtézuar mund t’i drejtohet Gjykatés vetém pér cenimin e té
drejtave té tij kushtetuese.

Kérkuesi nuk legjitimohet pér paragitjen e ankimit kushtetues individual, pasi
efektet e vendimit kané pérfunduar dhe sé bashku me té edhe vlefshméria e veté
normés, referuar nenit 43 té Kushtetutés dhe nenit 71/a, pika 1, shkronja “¢”, t&
ligjit nr. 8577/2000. Késhtu, akti normativ nr. 1/2020, i ndryshuar nuk éshté mé
pjesé e sistemit juridik dhe mekanizmat e ngritur pér zbatimin e tij kané pushuar
sé vepruari né datén 31.12.2020, ndaj nuk sjell mé pasoja dhe nuk mund té
shqyrtohet. Kérkuesi nuk éshté mé subjekti i aktit normativ nr. 1/2020, té
ndryshuar dhe nuk vuan asnjé pasojé nga zbatimi i tij, pasi masa kufizuese ka
pérfunduar né datén 29.01.2022.

Kérkuesi nuk legjitimohet pér paragitjen e ankimit kushtetues individual, pér
shkak té mospérmbushjes sé kriterit té identifikimit té dispozités konkrete, pasi
kérkesa éshté ngritur né pérgjithési, pa evidentuar dhe analizuar dispozitén

specifike gé kundérshtohet dhe gé sjell pasoja né drejtim té shkeljes sé té drejtave

kushtetuese té kérkuesit. Pér mé tepér, kérkuesi ka ngritur pretendime ndaj
masave parandaluese me karakter pasuror né drejtim té cenimit té sé drejtés sé
pronés, e cila nuk rezulton té jeté dhéné né rastin e tij dhe céshtja nuk éshté
ngritur ndonjéheré pér rishikim.

B. Pér miratimin e akteve normative nr. 1/2020 dhe nr. 35/2020:

19.5. Kérkesa nuk éshté e bazuar, pasi procedura e miratimit té akteve normative ka
gené né pérputhje me Kushtetutén dhe ndryshimet kané gené té nevojshme pér
shkak té pamundésisé objektive pér té vlerésuar dhe gjykuar té gjitha kérkesat e
depozituara deri né datén 31.12.2020.

C. Pér vlerésimin e aktit normativ me nenin 101 té Kushtetutés:

19.6. Pretendimet e kérkuesit nuk jané té bazuara, sepse akti garanton té drejtén pér njé
proces té rregullt ligjor, duke u dhéné subjekteve té drejtén e njé gjykimi té drejté
dhe publik brenda njé afati té arsyeshém nga njé gjykaté e pavarur dhe e
paanshme e caktuar me ligj, né pérputhje me nenin 42 té Kushtetutés dhe nenin 6
té KEDNJ-sé.

20. Subjekti i interesuar, Késhilli i Ministrave, me shkresén nr. 704/1 prot., daté
03.03.2022, ka prapésuar vetém né lidhje me pretendimet pér antikushtetutshmériné e aktit
normativ nr. 1/2020, té ndryshuar, duke argumentuar:

A. Pér legjitimimin e kérkuesit:

20.1. Pretendimet e kérkuesit gé lidhen me antikushtetutshmériné e aktit normativ nr.
1/2020, té ndryshuar kané réné né dekadencé, pasi ato nuk jané ngritur prej tij né
rekursin e paragitur né Gjykatén e Larté, duke hequr doré prej tyre, pér rrjedhojé
nuk duhet té merren né shqyrtim nga Gjykata.

20.2. Kérkuesi nuk legjitimohet pér pretendimet né drejtim té cenimit té parimeve
kushtetuese, té tilla si: hierarkia e akteve, ndarja dhe balancimi i pushteteve, si
dhe pavarésia e GJKKO-sé dhe Prokurorisé sé Posa¢me, pasi né cilésiné e
subjektit t&€ kushtézuar mund t’i drejtohet Gjykatés vet€ém pér cenimin e té
drejtave té tij kushtetuese, né pérputhje me parashikimet e nenit 131, pika 1,
shkronja “f”, t€ Kushtetutés.

20.3. Kérkuesi nuk legjitimohet pér paragitjen e ankimit kushtetues individual

pérkundrejt normés, pasi akti normativ nr. 1/2020, té ndryshuar nuk éshté mé

pjesé e sistemit juridik dhe mekanizmat e ngritur pér zbatimin e tij kané pushuar
sé vepruari né datén 31.12.2020, ndaj nuk sjell mé pasoja dhe nuk mund té
shqyrtohet. Ndérsa masa e kufizimit ndaj kérkuesit ka mbaruar efektet
maksimalisht né datén 29.01.2022 dhe né kohén e shqyrtimit té ¢éshtjes ndaj tij
nuk éshté ushtruar asnjé masé kufizuese dhe nuk ka ardhur asnjé pasojé. Pra, né
kushtet kur efektet e vendimit kané pérfunduar dhe sé bashku me té edhe
vlefshméria e veté normés, referuar nenit 43 té Kushtetutés dhe nenit 71/a, pika 1,
shkronja “¢”, t€ ligjit nr. 8577/2000, kérkuesi nuk legjitimohet t’i drejtohet
Gjykatés.

20.4. Ai nuk legjitimohet pér paragitjen e ankimit kushtetues individual, pér shkak té
mospérmbushjes sé kriterit té identifikimit t& dispozités konkrete, pasi kérkesa
éshté ngritur né pérgjithési, pa evidentuar dispozitat konkrete té aktit normativ
dhe pa béré njé analizé té dispozitave specifike gé kundérshtohen dhe qgé sjellin
pasoja né drejtim té shkeljes sé té drejtave kushtetuese té tij. Pér mé tepér,
kérkuesi ka ngritur pretendime pér cenimin e sé drejtés sé pronés, ndérkohé nuk
rezulton gé ndaj tij té jené zbatuar masa parandaluese me karakter pasuror dhe
céshtja e tij nuk éshté ngritur ndonjéheré pér rishikim.

B. Pér kushtetutshmériné e aktit normativ nr. 1/2020, té ndryshuar:

20.5. Kérkuesi nuk ka arritur té ngrejé né nivel kushtetues pretendimet e tij né lidhje me
antikushtetutshmériné e aktit normativ. Pér mé tepér, ndérhyrja me akt normativ
pérligjej nga problematikat e krijuara nga zbatimi i ligjit nr. 10192/2009 pér shkak
té reformés né drejtési, si dhe nga mosfunksionimi i Byrosé Kombétare té
Hetimit. Cdo masé parandaluese e parashikuar né aktin normativ nr. 1/2020, té
ndryshuar i nénshtrohet vendimmarrjes nga organet gjygésore, brenda afateve té
arsyeshme, duke garantuar procesin e rregullt ligjor, né pérputhje me garancité e
nenit 42 té Kushtetutés dhe nenit 6 t¢ KEDNJ-sé. Ai respekton parimin e
proporcionalitetit dhe paragitet i harmonizuar me legjislacionin vendas. Né rastin
konkret ka pasur njé dyshim té arsyeshém pér cenimin e rendit dhe té sigurisé
juridike, duke e béré té nevojshém/domosdoshém aplikimin e njé mase té tillé. Pér
mé tepér qé aplikimi i masés ka ndjekur njé rend proporcionaliteti, pasi ka gené e

aplikueshme vetém pér njé vit dhe aktualisht nuk éshté né fuqi. Paré edhe nén

dritén e jurisprudencés sé GJEDNJ-s€, kéto pretendime nuk kané té tillé réndési
sa té vlerésohet cenimi i té drejtave té kérkuesit.

21. Subjekti i interesuar, Prokuroria e Posagme, me shkresén nr. 970/1 prot/B.D., daté

02.03.2022, ka prapésuar, né ményré té pérmbledhur, se:

21.1. Prokuroria e Posacme dhe té tria gjykatat né vendimmarrje jané bazuar né
parashikimet e aktit normativ nr. 1/2020, té ndryshuar, té cilin nése gjykatat do ta
vlerésonin né kundérshtim me Kushtetutén, do té pezullonin gjykimin dhe do ta
dérgonin ¢éshtjen né Gjykatén Kushtetuese. Pér mé tepér, procedimi parandalues
éshté autonom né raport me procedimin penal, ndaj garancité e procesit penal nuk

mund té gjejné zbatim né kété proces té rregulluar nga ky ligj.

i
Vlerésimi i Gjykatés Kushtetuese

A. Pér legjitimimin e kérkuesit

22. Kérkuesi ka pretenduar se vendimet nr. 87, daté 29.01.2021 té GJKKO-sé sé Shkallés
sé Paré, nr. 99, daté 08.04.2021 t€ GJIKKO-sé sé Apelit dhe nr. 00-2021-449, daté 22.06.2021 té
Kolegjit Penal té Gjykatés sé Larté i kané cenuar té drejtén pér njé proces té rregullt ligjor dhe
jané bazuar né njé akt normativ, i cili éshté i papajtueshém me Kushtetutén. Ai kérkon
shfugizimin e vendimeve té gjykatave té dhéna né njé proces gjygésor, né té cilin ai ka gené palé,
si dhe aktin normativ nr. 1/2020, té ndryshuar, qé éshté zbatuar gjaté kétij procesi.

23. Subjektet e interesuara, Kuvendi i Shqgipérisé dhe Késhilli i Ministrave, kané
prapésuar se kérkuesi nuk legjitimohet plotésisht pér pretendimet qgé lidhen me
antikushtetutshmériné e aktit normativ nr. 1/2020, té ndryshuar, pasi: (a) nuk ka shteruar mjetet
juridike né dispozicion, duke gené se pretendimet nuk i ka béré objekt kundérshtimi né rekursin
drejtuar Gjykatés sé Larté, pér rrjedhojé ato kané réné né dekadencég; (b) nuk legjitimohet ratione
materiae pér pretendimet né drejtim té cenimit té parimeve kushtetuese, té tilla si: hierarkia e
akteve, ndarja dhe balancimi i pushteteve, si dhe pavarésia e GJIKKO-sé dhe Prokurorisé sé
Posacme, duke gené se pérfshihet né kategoriné e subjekteve té kushtézuara; (c) né lidhje me
ekzistencén e normés dhe ¢éshtjes, akti nuk sjell mé pasoja dhe nuk mund té shqyrtohet, sepse
nuk éshté mé pjesé e sistemit juridik dhe mekanizmat e ngritur pér zbatimin e tij kané pushuar sé

vepruari né datén 31.12.2020 dhe, pér mé tepér, masa e kufizimit ndaj tij ka mbaruar efektet,

maksimalisht, né datén 29.01.2022, duke béré gé né kohén e shqyrtimit t€ céshtjes né kété
Gjykaté ndaj kérkuesit t&é mos ushtrohej asnjé masé kufizuese dhe té mos kishte asnjé pasojé; (¢)
nuk ka identifikuar dispozitén konkrete té aktit normativ gqé kundérshton dhe qgé sjell pasoja né
drejtim té shkeljes sé té drejtave kushtetuese té tij. Ai ka ngritur pretendime pér cenimin e sé
drejtés sé pronés, ndérkohé nuk rezulton gé ndaj tij té jené zbatuar masa parandaluese me
karakter pasuror dhe ¢éshtja e tij nuk éshté ngritur ndonjéheré pér rishikim.

24. Céshtja e legjitimimit (locus standi) éshté vlerésuar nga Gjykata si njé ndér aspektet
kryesore gé lidhet me inicimin e njé procesi kushtetues. Né rastin né shqyrtim Gjykata véren se
kérkuesi me ané ankimit kushtetues individual kérkon: (i) shfugizimin e vendimeve gjyqgésore qé
kané ardhur si rezultat i zbatimit té njé akti normativ antikushtetues; (ii) shfugizimin e veté aktit
normativ.

25. Sipas neneve 131, pika 1, shkronja “f” dhe 134, pika 1, shkronja “i” dhe pika 2, t&
Kushtetutés, si dhe nenit 71 té ligjit nr. 8577/2000, ¢do individ, person fizik ose juridik, subjekt i
sé drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqgésor gé cenon té drejtat dhe lirité
themelore té garantuara né Kushtetuté. Ankimi kushtetues individual, né ¢do rast, duhet té
plotésojé kriteret e nenit 71/a té ligjit nr. 8577/2000, gé lidhen me shterimin e mjeteve juridike,
afatin e paragitjes sé kérkesés, pasojat negative té pésuara né ményré té drejtpérdrejté e reale,
mundésiné pér rivendosjen e sé drejtés sé shkelur, si dhe rregullimet e vecanta ligjore té
shqyrtimit paraprak té kérkesés.

26. Bazuar né nenet 49, pika 3, shkronja “e” dhe 71, pika 2, t& ligjit nr. 8577/2000, objekt
i ankimit kushtetues individual mund té jeté edhe ligji ose akti normativ. Né kéto raste, Gjykata
né jurisprudencén e saj ka pohuar se kérkuesi legjitimohet nése plotéson bashkeérisht kéto kritere:
provon se éshté bartés i sé drejtés kushtetuese té pretenduar té cenuar (ratione personae); ka
shteruar mjetet juridike efektive pér mbrojtjen e sé drejtés kushtetuese té pretenduar té cenuar
ose provon se akti i kundérshtuar éshté drejtpérdrejt i zbatueshém, gé do té thoté se pér zbatimin
e tij nuk éshté i nevojshém miratimi i akteve nénligjore; ka paragitur ankim brenda afatit ligjor 4-
mujor nga konstatimi i cenimit (ratione temporis); provon interesin né lidhje me ¢éshtjen, pra
cenimin e drejtpérdrejté dhe real té sé drejtés kushtetuese (ratione materiae) (shih vendimet nr. 4,
daté 21.01.2022; nr. 31, daté 04.10.2021 té Gjykatés Kushtetuese).

27. Kriteret e lartpérmendura pér pranueshmériné e ankimit kushtetues individual jané té
natyrés kumulative, pra duhet té plotésohen njékohésisht. Né kété véshtrim, mjafton
mosplotésimi i1 njérit prej tyre qé kérkuesi t¢€ mos legjitimohet pér vénien né l8vizje té gjykimit
kushtetues.

28. Kérkuesi, si bartés i té drejtave dhe lirive themelore té parashikuara nga Kushtetuta,

[13%2]
1

bazuar né nenet 131, pika 1, shkronja “t” dhe 134, pika 1, shkronja “i”, t€ saj, legjitimohet
ratione personae pér kérkimet sipas objektit té kérkesés, pasi ka gené palé né procesin gjyqgésor
né té cilin éshté zbatuar akti normativ i kundérshtuar, pér rrjedhojé né momentin e paragitjes sé
kérkesés ka pasur interes té drejtpérdrejté né ¢éshtjen e parashtruar.

29. Njé tjetér kriter q€ duhet t€ pé€rmbushet nga individi pérpara se t’i drejtohet késaj
Gjykate lidhet me shterimin e mjeteve juridike efektive. Sipas nenit 131, pika 1, shkronja “f”, té
Kushtetutés, Gjykata vendos pér gjykimin pérfundimtar té ankesave té individéve, pasi té jené
shteruar té gjitha mjetet juridike efektive pér mbrojtjen e té drejtave kushtetuese, gé individi
pretendon se i jané cenuar nga akti i pushtetit publik. Qéllimi i kétij neni té Kushtetutés éshté,
ndér té tjera, t¢ mundésojé, brenda sistemit gjyqésor té zakonshém, parandalimin ose riparimin e
shkeljeve té pretenduara, pérpara se té tilla pretendime té paragiten né Gjykatén Kushtetuese
(shih vendimet nr. 5, daté 22.02.2022; nr. 23, daté 29.04.2021; nr. 54, daté 24.07.2017 té
Gjykatés Kushtetuese).

30. Kontrolli i ushtruar nga Gjykata, pérfshiré edhe rastet e shkeljes sé té drejtave té
individit nga njé proces i parregullt ligjor, éshté njé kontroll subsidiar, gé do té thoté se individi
duhet t’i keté shteruar mjetet dhe rrugét e tjera ligjore. Pra, para se kérkuesi t’i drejtohet
Gjykatés, ai duhet té vértetojé se ka pérdorur té gjitha mjetet juridike té njohura nga ligji dhe té
mjaftueshme pér té rivendosur té drejtat e shkelura, jo vetém formalisht, por edhe né kuptimin
substancial. Duke gené se mjeti juridik mund té jeté i ndryshém, né varési té llojit té ankimit,
efektiviteti i tij vlerésohet jo thjesht nga fakti qé éshté parashikuar me ligj, por edhe nga
zbatueshmeéria e tij. Théné ndryshe, ky rregull nénkupton se kérkuesi duhet té shterojé vetém
mjetet juridike “efektive ” pérpara se t’i drejtohet Gjykatés, né kuptimin e shterimit vetém té atyre
mjeteve juridike té afta pér té rivendosur té drejtén qé pretendohet se éshté shkelur (shih
vendimet nr. 3, daté 17.02.2022; nr. 35, daté 01.11.2021; nr. 33, daté 01.11.2021 té Gjykatés

Kushtetuese).

Vendim i Gjykatés Kushtetuese Fage 13
Kérkues: Flamur Haka



31. Ndérsa né lidhje me ankimin kushtetues individual me objekt kundérshtimin si
antikushtetues té ligjit ose aktit normativ, Gjykata ka theksuar se kérkuesi duhet t'i keté pérdorur
té gjitha mjetet juridike né dispozicion pér mbrojtjen e sé drejtés kushtetuese gé cenon ligji i
kundérshtuar jo vetém formalisht, por edhe né kuptimin substancial. Si rregull, ligji zbatohet
pérmes akteve té organeve publike ose vendimeve gjygésore, prandaj individi duhet, sé pari, t'i
kundérshtojé ato para gjykatave kompetente, duke shteruar té gjitha mjetet juridike qé
parashikon sistemi yné juridik. Kjo ka réndési edhe pér té provuar se kérkuesi éshté prekur
personalisht, drejtpérdrejt dhe realisht. Megjithaté, ligji ka parashikuar edhe rastet kur
pérmbushja e kétij kriteri &shté e pamundur (legjislacioni nuk parashikon mjete juridike ose ato
jané joefektive). Megenése mjeti juridik mund té jeté i ndryshém, né varési té llojit té ankimit,
efektiviteti i tij vlerésohet jo thjesht nga fakti qé éshté parashikuar me ligj, por edhe nga
zbatueshmeéria e tij (shih vendimin nr. 31, daté 04.10.2021 té Gjykatés Kushtetuese). Po né kété
kuptim, edhe akti normativ duhet té jeté drejtpérdrejt i zbatueshém, si dhe té mos parashikojé
nxjerrjen e akteve nénligjore pér zbatimin e tij.

32. Referuar pérmbajtjes sé akteve bashkélidhur ankimit kushtetues, Gjykata véren se
pretendimet gé lidhen me antikushtetutshmériné e aktit normativ nr. 1/2020, té ndryshuar,
kérkuesi i ka parashtruar edhe mé herét gjaté procesit gjygésor té zhvilluar né gjykatat e
zakonshme. Konkretisht, né ankimin e paragitur né datén 12.03.2021 kérkuesi ka kérkuar
shfugizimin e vendimit nr. 87, daté 29.01.2021 té GJKKO-sé sé Shkallés sé Paré, pezullimin e
gjykimit dhe referimin e ¢éshtjes né Gjykatén Kushtetuese. Kéto kérkime nuk jané shqyrtuar nga
GJKKO-ja e Apelit, me arsyetimin se mbrojtésit nuk kishin tagrin e nevojshém pér pérfagésim,
pasi mungonte autorizimi i shprehur nga ana e kérkuesit. Né vijim, kérkuesi, népérmjet njérit
prej mbrojtésve té tij, ka paragitur rekurs né Gjykatén e Larté duke kérkuar prishjen e vendimit té
GJKKO-sé sé Apelit dhe kthimin e c¢éshtjes pér rigjykim me tjetér trup gjykues, pasi ka
pretenduar cenimin e sé drejtés pér njé proces té rregullt ligjor nga ana e dy gjykatave mé té
uléta. Sipas kérkuesit, GJKKO-ja e Shkallés sé Paré, né kundérshtim me parashikimet
kushtetuese dhe ligjore, i ka kufizuar té drejtén e lévizjes pas njé gjykimi té zhvilluar né dhomé
késhillimi pa pjesémarrjen e tij. Ndérsa GJIKKO-ja e Apelit, pér shkak té pamundésisé sé tij pér
té lévizur si pasojé e masés kufizuese, i ka hequr mundésiné e vetme pér t’u dégjuar. Gjykata e
Larté, né dhomé késhillimi, ka vendosur mospranimin e rekursit, pasi e ka vlerésuar té drejté

arsyetimin e GJKKO-sé sé Apelit lidhur me mungesén e shprehjes sé vullnetit nga kérkuesi pér

t’u pérfagésuar nga dy mbrojtésit dhe aplikimin e nenit 450 t& KPC-sé, referuar pércaktimeve té
nenit 10 té aktit normativ nr. 1/2020, té ndryshuar.

33. Lidhur me prapésimet e subjekteve té interesuara, Kuvendit té Shqipérisé dhe
Késhillit t¢ Ministrave, se kérkuesi nuk legjitimohet pér pretendimet gé lidhen me
antikushtetutshmériné e aktit normativ nr. 1/2020, té ndryshuar, té cilat kané réné né dekadencg,
pasi ai nuk ka shteruar mjetet juridike né dispozicion, duke gené se nuk i ka béré objekt
kundérshtimi né rekursin drejtuar Gjykatés sé Larté (shih paragrafin 23 té kétij vendimi),
Gjykata konstaton se éshté e veérteté se kérkimi pér kontrollin e kushtetutshmérisé sé aktit
normativ nr. 1/2020, té ndryshuar ka gené i specifikuar vetém né objektin e ankimit drejtuar
GJKKO-sé sé Apelit. Megjithaté, ajo véren se pavarésisht se kérkuesi nuk e ka shprehur kété
kérkim né objektin e rekursit drejtuar Gjykatés sé Larté, né pérmbajtjen e tij ai ka pretenduar se
humbja e sé drejtés pér t’u dégjuar nga GJKKO-ja e Apelit né lidhje me themelin e ankimit ka
ardhur pér shkak té masés sé kufizimit.

34. Gjykata ka pohuar se paragitja e kérkesés pér inicimin e kontrollit incidental té
normés nuk pérbén element t¢ domosdoshém né kéndvéshtrim té pérmbushjes sé kriterit té
shterimit té mjeteve juridike efektive, megjithaté si njé formé jo e drejtpérdrejté e aksesit né
gjykimin kushtetues, palét né proces mund t€ zgjedhin t’i kérkojné gjykatés sé zakonshme gé té
investojé Gjykatén (shih vendimin nr. 4, daté 21.02.2022 té Gjykatés Kushtetuese), sikurse ka
vepruar né rastin né shqyrtim kérkuesi né ankimin drejtuar GJKKO-sé sé Apelit. Né kété drejtim,
Gjykata vleréson se i vetmi mjet né dispozicion té kérkuesit pér rivendosjen né vend té té
drejtave té cenuara éshté ankimi kushtetues individual, pér rrjedhojé né c¢éshtjen konkrete
pérmbushet kriteri i shterimit t& mjeteve juridike.

35. Lidhur me legjitimimin ratione temporis, neni 71/a, pika 1, shkronja “b”, i ligjit nr.
8577/2000 ka parashikuar afatin 4-mujor nga konstatimi i cenimit pér paragitjen e ankimit
kushtetues individual. Po késhtu, neni 50, pika 4, e po kétij ligji parashikon se individét mund té
paragesin kérkesé pér papajtueshmériné e ligjit ose té akteve té tjera normative me Kushtetutén,
ose me marréveshjet ndérkombétare té ratifikuara brenda 4 muajve nga konstatimi i cenimit. Pra,
né rastin e ankimit kushtetues individual konstatimi i cenimit, si rregull, nuk pérkon me castin e
hyrjes né fuqi té ligjit ose aktit normativ, por afati ligjor llogaritet nga casti kur akti fillon té

prodhojé efekte pér kérkuesin ose, théné ndryshe, kur ndaj tij zbatohet ligji ose akti normativ.

Vendim i Gjykatés Kushtetuese Fage 15
Kérkues: Flamur Haka



36. N& rastin né shqyrtim, Gjykata véren se momenti gé sjell cenimin e té drejtave dhe
lirive themelore, pér rrjedhojé lindjen e sé drejtés sé kérkuesit pér té paraqgitur ankim kushtetues
individual, lidhet me datén e publikimit t& vendimit té Gjykatés sé Larté. Konkretisht, vendimi i
Gjykatés sé Larté mban datén 22.06.2021, por kancelari i asaj gjykate ka informuar kérkuesin se
“...informacioni mbi pérfundimin e céshtjes éshté publikuar brenda datés 22.06.2021, daté
vendimmarrje nga Kolegji penal dhe vendimi pérfundimtar éshté publikuar né datén 23 korrik
2021”. N& kushtet kur n€¢ ankimin kushtetues kérkuesi ngre pretendime qé sipas tij duhet té ishin
shqyrtuar dhe té kishin marré pérgjigje nga Gjykata e Larté, momenti i konstatimit t& cenimit té
té drejtave kushtetuese konsiderohet data 23.07.2021, né té cilén vendimi pérfundimtar éshté
béré efektivisht i disponueshém pér kérkuesin dhe ai éshté njohur me shkaget qé kané cuar né
vendimmarrjen e kundérshtuar té asaj gjykate. Ankimi kushtetues individual éshté dérguar me
posté né Gjykaté né datén 23.11.2021, brenda afatit 4-mujor té parashikuar nga ligji, pér
rrjedhojé kérkuesi legjitimohet edhe ratione temporis, pasi kérkesa éshté paragitur brenda afatit
té parashikuar nga nenet 71/a, pika 1, shkronja “b” dhe 50, pika 4, t€ ligjit nr. 8577/2000.

37. Né analizé té pérmbushjes sé kriterit pér legjitimimin ratione materiae, Gjykata véren
se n¢ kuptim t€ nenit 131, pika 1, shkronja “i”, t€ Kushtetutés dhe nenit 49, pika 3, shkronja “e”,
té ligjit nr. 8577/2000, njé kusht tjetér pér shgyrtimin e ankimit kushtetues individual lidhet me
pérmbajtjen e pretendimeve té parashtruara.

38. Né Kkété drejtim, kérkuesi ka pretenduar antikushtetutshmériné e vendimeve
gjyqésore, pasi ato i kané cenuar té drejtén pér njé proces té rregullt ligjor dhe jané bazuar né njé
akt normativ té papajtueshém me Kushtetutén, duke kérkuar shfugizimin e vendimeve gjyqgésore
dhe té aktit normativ nr. 1/2020, té ndryshuar. Konkretisht, kérkuesi ka pretenduar se GJIKKO-ja
e Apelit dhe Gjykata e Larté kané cenuar té drejtén pér t'u dégjuar, pér akses dhe pér t€ marré
pjesé personalisht né proces. Sipas kérkuesit, kufizimi i lirisé né aspektin e sé drejtés sé lévizjes
éshté njé masé qé jepet vetém né kuadér té njé procesi penal. Kurse akti normativ nr. 1/2020, i
ndryshuar bie né kundérshtim me parimin e ndarjes dhe balancimit té pushteteve, té parashikuar
né nenin 7 té Kushtetutés, bie né kundérshtim me procedurén kushtetuese pér miratimin e tij dhe
me hierarkiné e akteve, sipas pércaktimeve té nenit 116 té Kushtetutés, zgjeron kompetencat e
Prokurorisé sé Posagme pértej atyre té parashikuara nga nenet 148/dh dhe 135, pika 2, té
Kushtetutés, bie né kundérshtim me parimin kushtetues té pavarésisé sé prokurorisé, té

parashikuar nga neni 148, pika 2 i Kushtetutés, si dhe me parimin e proporcionalitetit né

kufizimin e disa té drejtave dhe lirive themelore t&¢ KEDNJ-sé dhe protokolleve shtesé té saj, si:
té drejtén e pronés, té drejtén pér liri dhe siguri, té drejtén e lévizjes, té drejtén pér proces té
rregullt ligjor, parimin e prezumimit té pafajésisé, si dhe té drejtén pér respektimin e jetés private
dhe familjare, té garantuara nga nenet 27, 30, 41 dhe 42 té Kushtetutés, nenet 5, 6 dhe 8 té
KEDNJ-sé, neni 1 i Protokollit nr. 1 dhe neni 2 i Protokollit nr. 4 t¢ KEDNJ-sé.

39. Gjykata evidenton se pretendimet e kérkuesit si ndaj vendimeve gjygésore, ashtu dhe
ndaj aktit normativ jané me natyré kushtetuese dhe hyjné né juridiksionin e Gjykatés, né kuptim
té nenit 131, pika 1, shkronja “f”, t& Kushtetutés.

40. Pér sa u pérket prapésimeve té subjekteve té interesuara, Kuvendit té Shqipérisé dhe
Késhillit t€ Ministrave, se kérkuesi nuk legjitimohet pér pretendimet qgé lidhen me
antikushtetutshmériné e aktit normativ nr. 1/2020, té ndryshuar, pasi nuk ekziston as norma, as
céshtja, duke gené se akti nuk éshté mé pjesé e sistemit juridik dhe masa e kufizimit ndaj tij i ka
mbaruar efektet, nuk ka identifikuar dispozitén konkrete té aktit normativ gé kundérshton dhe ka
ngritur pretendime gé shkojné pértej llojit té masés sé aplikuar né rastin e tij (shih paragrafin 23
té kétij vendimi), Gjykata fillimisht véren se né zbatim té aktit normativ nr. 1/2020, té ndryshuar,
GJKKO-ja e Shkallés sé& Paré ka vendosur ndaj kérkuesit masén parandaluese personale té
kufizimit té perimetrit té l1évizjes me afat 1 - vjecar, e cila ka pérfunduar sé ekzekutuari né datén
16.02.2022, pra efektet e késaj mase parandaluese tashmé jané shuar (shih paragrafét 16 - 17 té
kétij vendimi).

41. Gjithashtu, referuar pérmbajtjes sé aktit normativ nr. 1/2020, Gjykata konstaton se ai
ka efekt té pérkohshém dhe zbatohej deri mé 31.12.2020 (neni 38). Ndérkohé gé akti normativ
nr. 35/2020 ka shtyré kohén e shtrirjes sé efekteve té aktit normativ nr. 1/2020, duke pércaktuar
“vazhdimin e shqyrtimit nga prokuroria dhe gjykata té kérkesave té depozituara nga drejtori i
Pérgjithshém i Policisé sé Shtetit deri né datén 31.12.2020” (neni 1). Kjo do té thoté se akti
normativ nr. 1/2020 vazhdon té keté efekte pér procedurat gé jané né proces shqyrtimi gjygésor
edhe pas datés 31.12.2020.

42. Nga ana tjetér, ligji nr. 8577/2000 pércakton né nenin 51, pika 2, té tij se kur njé ligj
ose akt normativ ose pjesé té tij, gé jané objekt shqyrtimi para Gjykatés Kushtetuese,
shfugizohen ose ndryshohen para se kjo Gjykaté té marré vendim, gjykimi pushohet, me
pérjashtim té rasteve kur ajo ¢mon se gjykimi duhet té vazhdojé pér shkak té njé interesi publik

ose shtetéror. Bazuar né rrethanat konkrete té céshtjes, Gjykata konstaton se rasti né shqyrtim

nuk hyn né situatén e nenit 51, pika 2, té sipércituar, pér shkak se akti normativ nr. 1/2020, jo
vetém gé vazhdon té keté efekte pér procedurat gé jané né proces shqyrtimi gjygésor (shih
paragrafin 41 té kétij vendimi), por ai ka prodhuar efekte edhe ndaj kérkuesit, duke gené se
vendimet gjygésore jané rrjedhojé e zbatimit té tij.

43. Né vijim té sa mé sipér, Gjykata vleréson se vendimet gjygésore, té bazuara né aktin
normativ nr. 1/2020, jané té lidhura ngushtésisht njéra me tjetrén, pér rrjedhojé kérkuesi
legjitimohet ratione materiae t’i drejtohet asaj pér cenimin e té drejtave dhe lirive té tij t&
garantuara nga Kushtetuta sipas nenit 131, pika 1, shkronja “f”, t€ saj. Prandaj, mé poshté do té
analizohet themeli i pretendimeve té tij, por duke mbajtur né konsideraté rrethanat mbizotéruese
té céshtjes, té cilat pavarésisht se aktualisht nuk i kufizojné atij té drejtén e lévizjes, né parim, ato
nuk jané t€ mjaftueshme pér t’i mohuar shqyrtimin dhe vlerésimin e cenimit t€ mundshém té t&

drejtave té tij kushtetuese.

B. Pér themelin e pretendimeve

44. Gjykata, paraprakisht, evidenton se ¢farédolloj vlerésimi pér themelin e pretendimeve
gé lidhen me procesin gjygésor té zhvilluar ndaj kérkuesit nga gjykatat, né té cilin éshté zbatuar
akti normativ i kundérshtuar, nuk do té sillte ndonjé rezultat konkret pér t€, duke gené se thelbi i
kétyre pretendimeve lidhet me vendosjen e njé mase parandaluese té padrejté, ekzekutimi i sé
cilés ka pérfunduar né datén 16.02.2022 (shih paragrafin 40 té kétij vendimi).

45. Megjithaté, duke gené se vendimet e gjykatave té zakonshme kané kufizuar liriné
personale té kérkuesit, nisur dhe nga réndésia e vecanté qé merr kjo e drejté themelore
kushtetuese, me géllim respektimin dhe mbrojtjen e té drejtave dhe lirive themelore té njeriut, si
dhe pér té parandaluar shkeljen e tyre eventuale né té ardhmen né proceset gjygésore, Gjykata
¢mon té arsyeshme té shqyrtojé né themel pretendimet e kérkuesit pér cenimin e sé drejtés pér
proces té rregullt ligjor.

46. Ndérsa pér sa u pérket pretendimeve té kérkuesit gé lidhen me antikushtetutshmériné
e aktit normativ nr. 1/2020, té ndryshuar, duke gené se aktualisht masa parandaluese e caktuar
ndaj tij né zbatim té aktit normativ, sikurse u argumentua mé sipér (shih paragrafét 44 dhe 40 té
kétij vendimi), ka pérfunduar, Gjykata nuk do té ndalet né shqyrtimin e tyre.

B.1. Pér cenimin e sé drejtés sé aksesit né gjykaté

47. Kérkuesi pretendon se gjykatat i kané cenuar té drejtén pér akses né gjykaté, té
drejtén pér té marré pjesé personalisht né proces dhe té drejtén pér t’u dégjuar, pasi GJKKO-ja e
Shkallés sé Paré, si pasojé e zbatimit té& aktit normativ nr. 1/2020, té ndryshuar, ka pranuar
kérkesén e Prokurorisé sé Posagme né dhomé késhillimi, pa pjesémarrjen e tij. Kéto té drejta jané
cenuar edhe nga GJKKO-ja e Apelit, pasi ajo ka mbajtur njé géndrim tejet formalist dhe ka
shpérfillur cdo kérkesé té mbrojtésve dhe pse ishte shkalla e paré de facto ku kérkuesi mund t’i
ushtronte ato. GJIKKO-ja e Apelit kishte detyrimin té bénte njé hetim té ploté dhe té gjithanshém
pér faktin nése ishte léshuar ose jo prokuré, duke gené se sekretaria e GJIKKO-sé sé Shkallés sé
Paré e kishte pranuar ankimin dhe kishte kryer veprimet pérkatése té pércjelljes sé ankimit. Pér
mé tepér, edhe gjykimi né Gjykatén e Larté éshté béré né dhomé késhillimi, duke mos i dhéné
mundési shérimi parregullsive té procesit, té cilat sjellin pavlefshmériné absolute té tij.

48. Sipas kérkuesit, duke gené se ai gjendej nén masén e kufizimit té perimetrit té
lévizjes, pavarésisht déshirés seé tij, e kishte té pamundur objektivisht paragitjen né seancé pa njé
fletéthirrje zyrtare nga gjykata e apelit, e cila pérmes interpretimit té ngushté té dispozitave
ligjore dhe shpérfilljes s€ situatés s€ kérkuesit i ka mohuar atij t€ drejtén pér t’u mbrojtur. Po
késhtu, e njéjta prokuré e posagme i éshté bashkélidhur edhe rekursit té depozituar né Gjykatén e
Larté, cka duhet té ishte e mjaftueshme sé paku ex post nga ajo gjykaté gé té konkludonte se
ankimi ishte paragitur nga mbrojtésit e zgjedhur nga kérkuesi dhe té konstatonte pamundésiné e
tij gé té dégjohej dhe té mbrohej pérpara GJIKKO-sé sé Apelit.

49. Subjektet e interesuara, Kuvendi i Shqipérisé, Késhilli i Ministrave dhe Prokuroria e
Posagcme, ndonése nuk kané prapésuar drejtpérdrejt pretendimet e kérkuesit pér procesin
gjyqgésor, kané parashtruar se vendimmarrja e gjykatave éshté bazuar né aktin normativ té
kundérshtuar, i cili garanton té drejtén e subjekteve té tij pér njé proces té rregullt ligjor, né
kuptim té nenit 42 té Kushtetutés dhe nenit 6 t¢ KEDNJ-sé.

50. Né rastin né shgyrtim, Gjykata véren se, né thelb, kérkuesi ka pretenduar se gjykatat e
juridiksionit té zakonshém i kané cenuar té drejtén pér proces té rregullt ligjor, duke mos i dhéné
mundési té mbrohet efektivisht dhe té ushtrojé té drejtén e kontradiktoritetit né gjykim, pra té
keté akses né gjykaté, té dégjohet dhe té marré pjesé personalisht né procesin gé po zhvillohet
ndaj tij.

51. Né kuadér té garantimit té njé gjykimi té drejté, e drejta e kérkuesit pér akses dhe pér

té marré pjesé né gjykim &shté e lidhur ngushtésisht me ushtrimin e t€ drejtave té tij pér t'u

dégjuar dhe pér t’u mbrojtur. Kéto standarde kushtetuese jané té lidhura nga piképamja organike
dhe funksionale me njéra-tjetrén, né ményré té tillé qé cenimi i njérit standard ndikon né ményré
té pashmangshme né cenimin e té tjeréve (shih vendimin nr. 8, daté 23.02.2021 té Gjykatés
Kushtetuese).

52. Pér rrjedhojé, né zbatim té parimit iura novit curia, Gjykata vleréson té analizojé
pretendimet e ngritura nga kérkuesi pér vendimet gjygésore né kéndvéshtrim té sé drejtés sé
aksesit né gjykaté, si pjesé thelbésore e procesit té rregullt ligjor, duke gené se cenimi i késaj té
drejte ndikon edhe né elemente té tjera, té tilla si e drejta e mbrojtjes dhe barazia e arméve.

53. Gjykata ka pohuar né jurisprudencén e saj se e drejta e aksesit u garanton subjekteve
té cenuara té drejtén t’1 drejtohen njé gjykate, e cila do t’1 dégjojé pretendimet e tyre dhe do té
shpallé njé vendim pas njé gjykimi té drejté dhe publik. Kjo e drejté e individit éshté garanci pér
administrimin e miré té drejtésisé, prandaj ¢do interpretim i ngushté i nenit 42 té Kushtetutés dhe
i nenit 6 t¢ KEDNJ-sé nuk pérputhet me géllimet dhe objektin e tyre. Mohimi i sé drejtés pér t’iu
drejtuar gjykatés dhe pér t€ marré njé pérgjigje pérfundimtare prej saj lidhur me pretendimet e
ngritura pérbén cenim té sé drejtés themelore pér njé proces té rregullt ligjor (shih vendimet nr.
12, daté 09.03.2021; nr. 84, daté 30.12.2016 té Gjykatés Kushtetuese).

54. Gjithashtu, Gjykata ka theksuar se detyrimi pér té garantuar té drejtén efektive té
aksesit né gjykaté nuk nénkupton thjesht mungesén e njé ndérhyrjeje, por mund té kérkojé edhe
ndérmarrjen e veprimeve pozitive nga ana e shtetit. Né rast se mohohet njé e drejté e tillé,
procesi konsiderohet jo i rregullt, sepse aksesi né gjykaté éshté para sé gjithash njé kusht kryesor
pér té realizuar mbrojtjen e té drejtave té tjera. Shteti i sé drejtés nuk mund té konceptohet pa u
njohur individéve t€ drejtén dhe mundésiné pér t’iu drejtuar gjykatés (shih vendimet nr. 12, daté
15.02.2017; nr. 84, daté 30.12.2016; nr. 67, daté 17.11.2015 té Gjykatés Kushtetuese). E drejta e
aksesit né gjykaté nuk mund t’i cenohet kérkuesit pér shkaqe g€ rrjedhin nga manggsité ose
gabimet né veprimtariné e veté organeve shtetérore (shih vendimet nr. 6, daté 22.02.2022; nr. 5,
daté 02.03.2011; nr. 22, daté 26.07.2006 té Gjykatés Kushtetuese).

55. Referuar akteve té administruara né dosjen gjyqésore, Gjykata konstaton se procesi né
GJKKO-né e Shkallés sé Paré éshté zhvilluar né dhomé késhillimi, ndérsa shqyrtimi i ankimit né
GJKKO-né e Apelit éshté zhvilluar né seancé gjygésore me pjesémarrjen e prokurorit dhe té
mbrojtésit ligjor. Né seancén e datés 29.03.2021, GJKKO-ja e Apelit ka konstatuar se ankimi
ishte nénshkruar vetém nga mbrojtésit ligjoré dhe nuk kishte té bashkélidhur prokurén e

posacme. Nga ana e mbrojtésit té kérkuesit éshté béré me dije se ky dokument éshté depozituar
sé bashku me ankimin, prandaj GIKKO-ja e Apelit ka vendosur shtyrjen e seancés, duke i dhéné
atij 10 dité kohé pér té rregulluar kété té meté. Né seancén e datés 08.04.2021, mbrojtési ligjor i
ka béré me dije gjykatés se noteri kishte véné né dispozicion gabimisht prokurén e posagme gé i
takonte véllait té& kérkuesit dhe se veté kérkuesi nuk kishte mundur té paragitej né seancé, sepse
organet e policisé nuk i ishin pérgjigjur kérkesés sé tij pér té ardhur né gjykim. Ai ka kérkuar
disa minuta kohé pér té paraqitur prokurén e duhur ose pér té njoftuar pérséri kérkuesin. Po né
kété seancé, GJKKO-ja e Apelit, bazuar né nenin 450, pika 1, shkronja “¢”, t&6 KPC-sé, ka
vendosur mospranimin e ankimit, pasi ka konkluduar se mbrojtésit ligjoré nuk kané respektuar
dispozitat ligjore pér ankimin, sipas pércaktimeve té nenit 10 té aktit normativ nr. 1/2020, té
ndryshuar dhe nenit 453 t¢ KPC-sé. Ndérsa, Gjykata e Larté, pasi ka shqyrtuar rekursin né
dhomé késhillimi, ka vendosur mospranimin e tij me arsyetimin se rekursi i ka pérmbushur
kriteret formale - procedurale, por nuk pérmban asnjérin prej rasteve té parashikuara pér
pranueshmériné e tij, sipas pércaktimeve té nenit 472 té KPC-sé (shih paragrafét 15 dhe 16 té
vendimit té Gjykatés sé Lartg).

56. Po késhtu, Gjykata véren se bashkélidhur rekursit té paragitur nga avokat Arben
Qeleshi gjendet prokura e posacme e datés 16.02.2021, e nénshkruar nga kérkuesi, i cili ka
autorizuar mbrojtésit ligjoré qé té ushtrojné né emér té tij edhe té drejtén e ankimit dhe té
rekursit. Prokura e posagme e datés 16.02.2021 éshté hartuar dhe nénshkruar pas dhénies sé
vendimit t& GJKKO-sé sé Shkallés sé Paré (29.01.2021) dhe pérpara datés sé paragitjes sé
ankimit ndaj kétij té fundit (12.03.2021), pér rrjedhojé edhe pérpara dhénies sé vendimit té
GJIKKO-sé sé Apelit (08.04.2021).

57. Nga sa mé sipér, bazuar edhe né dispozitat procedurale civile qé parashikojné té
drejtén e ankimit dhe té zbatueshme né rastin né shqyrtim, Gjykata evidenton se kérkuesi ka
shprehur né ményré té garté vullnetin pér pérfagésim dhe tagrat e dhéna mbrojtésve ligjoré.
Ankimi éshté paraqgitur né GJKKO-né e Shkallés sé Parg, e cila sé bashku me aktet e ¢éshtjes ia
ka dérguar até GJKKO-sé sé Apelit. Né kushtet kur gjykata e shkallés sé paré e ka pranuar
ankimin e paragitur nga mbrojtésit dhe e ka pércjellé até né gjykatén e apelit, ajo prezumohet se
ka verifikuar paraprakisht elementet formale, pérmbajtjen dhe dokumentet bashkélidhur ankimit,

pérfshiré edhe ekzistencén e prokurés sé posagme.

58. Ndérkohé, pavarésisht se e njéjta prokuré e posagme autorizonte mbrojtésit ligjoré pér
té ushtruar si ankimin, ashtu edhe rekursin né emér té kérkuesit, Gjykata e Larté duket se ka
mbajtur njé géndrim formalist né drejtim té vértetimit nése e njéjta prokuré ishte paraqgitur mé
herét né GJKKO-né e Shkallés sé Paré. Théné ndryshe, Gjykata e Larté nuk ka verifikuar nése
GJKKO-ja e Shkallés sé Paré kishte treguar kujdesin e duhur né dérgimin e ankimit dhe
dokumenteve gé i bashkéngjiten atij né gjykatén kompetente ose nése mbrojtésit e kérkuesit
pérmbushnin kriteret ligjore pér paraqgitjen e ankimit. Edhe né kété kéndvéshtrim, Gjykata
thekson se ligji u ka dhéné gjykatave té zakonshme instrumentet e nevojshme pér shmangien e
veprimeve ose faktoréve gé ndikojné né mosrespektimin nga ana e mbrojtésve ligjoré té detyrave
té tyre, qofté edhe pér shkak té pakujdesisé, té cilat né analizé té fundit té ecurisé sé procesit nuk
mund té réndojné ose cenojné thelbin e sé drejtés sé mbrojtjes sé individit, pér mé tepér kur
individit i éshté kufizuar e drejta e lévizjes.

59. Pér sa mé lart, duke mbajtur né konsideraté se né zbatim té parimit té subsidiaritetit,
kontrolli i respektimit té standardeve kushtetuese pér njé proces té rregullt ligjor éshté funksion
edhe i Gjykatés sé Larté (shih vendimin nr. 83, daté 26.12.2017; nr. 65, daté 16.10.2017; nr. 58,
daté 24.12.2012 té Gjykatés Kushtetuese), Gjykata vleréson se Gjykata e Larté duke mos u dhéné
pérgjigje pretendimeve té kérkuesit me natyré kushtetuese té ngritura né rekurs, té cilat lidheshin
me cenimin e procesit t€ rregullt ligjor né gjykatén e apelit, sikurse e drejta pér t’u dégjuar, e
drejta pér té marré pjesé né gjykim dhe e drejta e ankimit, né kushtet kur cenimi i kétyre té
drejtave ishte pasojé e njé akti normativ pér té cilin ai kishte kérkuar kontrollin e
kushtetutshmérisé, ajo nuk ka garantuar té drejtén e kérkuesit pér akses né gjykaté. Né kété
situaté Gjykata ¢mon se pretendimi i kérkuesit pér cenimin e sé drejtés pér njé proces té rregullt
ligjor né drejtim té garantimit té sé drejtés pér akses né gjykaté, gjaté gjykimit té rekursit, éshté i
bazuar.

60. Megjithaté, ndonése pretendimi i kérkuesit pér cenimin e sé drejtés sé aksesit né
gjykaté éshté i bazuar, Gjykata evidenton se dérgimi i ¢éshtjes pér rishqyrtim né gjykatat e
juridiksionit t& zakonshém nuk do té sillte ndonjé rezultat konkret pér kérkuesin (shih paragrafin
44 té kétij vendimi), pasi masa parandaluese e kufizimit té lévizjes éshté ekzekutuar (shih
paragrafin 40 té kétij vendimi). Pér rrjedhojé, Gjykata ¢gmon té shprehet vetém pér konstatimin e

cenimit té procesit té rregullt ligjor.

61. Si pérfundim, Gjykata vleréson se gjaté gjykimit té rekursit ndaj vendimit nr. 99, daté
08.04.2021 té Gjykatés sé Posacme té Apelit pér Korrupsionin dhe Krimin e Organizuar
kérkuesit i éshté cenuar e drejta pér njé proces té rregullt ligjor né drejtim té garantimit té sé
drejtés pér akses né gjykaté.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ neneve 131, pika 1,
shkronja “f” dhe 134, pika 1, shkronja “i”, t¢ Kushtetutés, si dhe neneve 71 dhe 72 té ligjit nr.
8577, daté 10.02.2000 “Pér organizimin dhe funksionimin e Gjykatés Kushtetuese t€ Republikés
sé€ Shqipérisé”, t€ ndryshuar, me shumicé votash,

VENDOSI:

1. Konstatimin e cenimit té sé drejtés pér proces té rregullt ligjor gjaté gjykimit té
rekursit ndaj vendimit nr. 99, daté 08.04.2021 té Gjykatés sé Posagme té Apelit pér Korrupsionin
dhe Krimin e Organizuar.

2. Rrézimin e kérkesés pér pretendimet e tjera.

Ky vendim éshté pérfundimtar, i formés sé preré dhe hyn né fugi ditén e botimit né
Fletoren Zyrtare.

Marré mé 24.05.2022
Shpallur mé 22.06.2022
MENDIM PAKICE

1. Ne, gjyqtarét né pakicé, kemi votuar pér rrézimin e kérkesés, pasi kérkuesi nuk
legjitimohet ratione personae dhe ratione materiae, né kuptim té nenit 131/f té Kushtetutés si
dhe nenit 71/a té ligjit nr. 8577, daté¢ 10.02.2000, t€ ndryshuar, shkronjat “c” dhe “¢”, ku
parashikohet: “Ankimi kushtetues individual shqyrtohet nga Gjykata Kushtetuese kur: c¢) pasojat
negative té pretenduara jané té drejtpérdrejta dhe reale pér kérkuesin; ¢) shqyrtimi i ¢éshtjes
nga Gjykata Kushtetuese do té mund té rivendoste né vend ¢ drejtén e shkelur té individit.”

2. Sipas nenit 131/f t€ Kushtetuté€s “Gjykata Kushtetuese vendos pér gjykimin
pérfundimtar té ankesave té individéve kundér ¢do akti té pushtetit publik ose vendimi gjyqgésor
gé cenon té drejtat dhe lirité themelore té garantuara né Kushtetuté, pasi té jené shteruar té gjitha
mjetet juridike efektive pér mbrojtjen e kétyre té drejtave, pérvecse kur parashikohet ndryshe né

Kushtetuté”.

3. Bazuar né pérmbajtjen e normés kushtetuese dhe té normave ligjore té detajuara pér
ankimin kushtetues individual, kérkuesi legjitimohet nése plotésohen bashkérisht kéto kritere:
provon se éshté bartés i sé drejtés kushtetuese té pretenduar té cenuar (ratione personae); provon
interesin né lidhje me ¢éshtjen, pra cenimin e drejtpérdrejté dhe real té sé drejtés kushtetuese,
pasojat negative té pretenduara jané té drejtpérdrejta dhe reale pér kérkuesin (ratione personae);
ka shteruar mjetet juridike efektive pér mbrojtjen e sé drejtés kushtetuese té pretenduar té cenuar
ose provon se akti i kundérshtuar éshté drejtpérdrejt i zbatueshém; ka paragitur ankim brenda
afatit ligjor 4-mujor nga konstatimi i cenimit (ratione temporis); shqyrtimi i ¢éshtjes nga Gjykata
Kushtetuese do té mund té rivendoste né vend té drejtén e shkelur (ratione materiae).

4. Sipas jurisprudencés kushtetuese, pér sa i pérket kriterit té legjitimimit ratione
materia, bazuar né nenin 131, pika 1, shkronja “f”, t¢ Kushtetutés, si dhe nenin 71/a t& ligjit nr.
8577/2000, né lidhje me pérmbajtjen e pretendimeve té ngritura né ankimin kushtetues
individual, kontrolli kushtetues ndaj vendimeve gjygésore éshté i kufizuar vetém né funksion té
mbrojtjes sé té drejtave dhe lirive themelore té garantuara né Kushtetuté, kur pasojat negative
jané té drejtpérdrejta dhe reale pér kérkuesin dhe kur shgyrtimi kushtetues i ¢éshtjes mund té
rivendosé té drejtén kushtetuese té shkelur. Cenimi i té drejtave themelore duhet té jeté i
drejtpérdrejté dhe real, kérkuesi duhet té provojé se éshté viktimé e njé shkeljeje dhe se preket
drejtpérdrejt (shih vendimet nr. 6, daté 16.02.2021; nr.14, daté 11.03.2021 té Gjykatés
Kushtetuese).

5. Né vlerésimin toné, pretendimet e kérkuesit pér procesin e rregullt duhen vlerésuar
edhe analizuar né kontekstin e statusit té kérkuesit (viktimé e shkeljes), ndaj té cilit, né zbatim té
aktit normativ nr. 1/2020, GJKKO-ja e Shkallés sé Paré, me vendimin nr. 87, daté 29.01.2021, ka
vendosur masén parandaluese me natyré personale té kufizimit té perimetrit té lévizjes me afat 1-
vjecar, pér shkak té dyshimit té ngritur pér mundésiné e pjesémarrjes sé tij né kryerjen e krimeve
té rénda, me qgéllim garantimin e sigurisé publike dhe mundésiné e parandalimit té rrezikut pér
cenimin e saj.

6. Ndérkohé, Gjykata né jurisprudencén e saj ka theksuar se “Gjykata Kushtetuese ka
autoritetin pér té vendosur pérfundimisht pér c¢éshtje té kushtetutshmérisé sé procesit gjyqésor,
por ajo mund ta ushtrojé két€ kompetenc€, duke analizuar faktet e natyré€s kushtetuese” (shih
vendimin nr. 18, daté 31.03.2014 té Gjykatés Kushtetuese).

7. Pérsamé lart, pér nevoja té kétij gjykimi, éshté administruar shkresa nr. 2815/1 prot.,
daté 12.04.2022 e Prokurorisé sé Posacme, nga ku rezulton se ekzekutimi i vendimi nr. 87, daté
29.01.2021 té GJKKO-sé sé Shkallés sé Paré éshté pérmbushur né datén 17.02.2021. Po ashtu,
né datén 20.05.2022, Komisariati i Policisé Krujé i Drejtorisé Vendore té Policisé Durrés ka
informuar né rrugé elektronike se efektet e masés sé sigurimit personal té kufizimit té lévizjes té
vendosur ndaj kérkuesit kané pérfunduar né datén 16.02.2022. Referuar kétyre té dhénave
rezulton se efektet e masés parandaluese té lartpérmendur jané shuar pér shkak té kalimit té afatit
1-vjecar (17.02.2021-16.02.2022).

8. Pér rrjedhojé, né véshtrim té fakteve té sipércituara té natyrés kushtetuese, shkeljet e
pretenduara nuk mund té konsiderohen aktuale e pér mé tepér vazhduese, pasi nuk jemi para
kufizimit t& métejshém té sé drejtés pér lévizje té kérkuesit dhe ky i fundit e ka humbur statusin e
viktimés né gjykimin kushtetues. N& kété véshtrim, jemi edhe kundér argumentit t& shumicés,
sipas té cilés, do té analizohet themeli i pretendimeve té kérkuesit, por duke mbajtur né
konsideraté rrethanat mbizotéruese té céshtjes, té cilat pavarésisht se aktualisht nuk i kufizojné
atij t€ drejtén e 1€vizjes, n€ parim, ato nuk jané t€ mjaftueshme pér t’i mohuar shqyrtimin dhe
vlerésimin e cenimit t& mundshém té té drejtave té tij kushtetuese. (shih paragrafin 43 té
vendimit). Argumenti se nuk jané t€ mjaftueshme rrethanat mbizotéruese té ¢éshtjes pér t’i
mohuar kérkuesit shqyrtimin né themel té saj, éshté evaziv, nuk gjen mbéshtetje né bazén ligjore
té analizuar né vijim té késaj pakice, dhe pér mé tepér e kthen procedurén e kérkuar sipas nenit
42 té Kushtetutés si géllim né vetvete, dhe jo si garanci procedurale, gé si géllim kryesor ka
mbrojtjen e té drejtave substanciale kushtetuese, gé né rastin konkret éshté e drejta e lévizjes
lirisht té kérkuesit.

9. Po ashtu, Gjykata ka theksuar se objekti dhe shkaget e kérkesés, me té cilat ngrihet
¢éshtja e kushtetutshmérisé, pérbéjné thelbin (thema decidendum) e gjykimit kushtetues (shih
vendimin nr. 22, daté 11.04.2016 té Gjykatés Kushtetuese). Ndérsa né nenin 48/1 té ligjit nr.
8577/2000, té ndryshuar, parashikohet se “kufijté e shqyrtimit té ¢€shtjes jané brenda objektit t&
kérkesés dhe shkaqgeve té parashtruara né t&”.

10. Né ¢éshtjen konkrete kérkuesi ka pasur si objekt: “Shfuqizimi i vendimeve nr. 87,
daté 29.01.2021 té Gjykatés sé Posacme té Shkallés sé Paré pér Korrupsionin dhe Krimin e
Organizuar; nr. 99, daté 08.04.2021 té Gjykatés sé Posacme té Apelit pér Korrupsionin dhe
Krimin e Organizuar; nr. 00-2021-449, daté 22.06.2021 té Kolegjit Penal t& Gjykatés sé Larté, si

té papajtueshme me Kushtetutén e Republikés sé Shqipérisé. Shfugizimi i aktit normativ nr. 1,
dat€ 31.01.2020 “Pér masat parandaluese né kuadér t€ forcimit té luftés kundér terrorizmit,
krimit té organizuar, krimeve té rénda dhe konsolidimit t€ rendit e siguris€ publike”, i ndryshuar,
si 1 papajtueshém me Kushtetutén e Republikés sé Shqipéris€”. Ndérsa, shkaget jané ato té
pérmendura né vendim dhe konkretisht pér shfugizimin e vendimeve gjygésore nga kérkuesi
pretendohet: cenimi i sé drejtés pér akses né gjykaté, pér té marré pjesé né proces dhe pér t'u
dégjuar, pasi gjykimi né GJKKO-né e Shkallés sé Paré dhe Gjykatén e Larté éshté zhvilluar né
dhomén e késhillimi, kurse GJKKO-ja e Apelit i ka mohuar edhe té drejtén e ankimit, né
kundérshtim me nenin 31 té Kushtetutés. GJIKKO-ja e Apelit kishte detyrimin té bénte njé hetim
té ploté dhe té gjithanshém mbi faktin nése ishte Iéshuar apo jo prokuré, duke gené se sekretaria
e GJKKO-sé sé Shkallés sé Paré e kishte pranuar ankimin dhe kishte kryer veprimet pérkatése té
pércjelljes sé ankimit. Kérkuesi duke gené nén masén e kufizimit té perimetrit té l8vizjes,
pavarésisht déshirés sé tij, e kishte té pamundur objektivisht paragitjen né seancé pa njé
fletéthirrje zyrtare nga gjykata. E njéjta prokuré e posacme i éshté bashkélidhur edhe rekursit té
depozituar né Gjykatén e Larté, cka duhet té ishte e mjaftueshme pér kété gjykaté pér té
konkluduar se ankimi ishte paragitur nga mbrojtésit e zgjedhur nga kérkuesi dhe se kérkuesi e
kishte té pamundur té dégjohej dhe té mbrohej pérpara GIKKO-sé sé Apelit; -cenimi i sé drejtés
pér liri dhe siguri, té garantuar nga neni 27 i Kushtetutés dhe neni 5 i KEDNJ-s&, pasi mungojné
kushtet pér legjitimimin e kufizimit, duke gené se masa e kufizimit té lévizjes jepet vetém né
kuadér té njé procesi penal; - cenimi i sé drejtés sé mbrojtjes efektive, pasi Gjykata e Larté kishte
detyrimin té konstatonte shkeljen e sé drejtés sé kérkuesit pér njé proces té rregullt ligjor dhe si
gjykaté ligji kishte té drejté té konstatonte edhe kryesisht shkeljet e rénda té normave procedurale
(shih paragrafét 18.1.-18.3 té vendimit).

11. Duke iu referuar vendimit, konstatohet se shumica ka analizuar: “Megjithaté, ndonése
pretendimi i kérkuesit pér cenimin e sé drejtés sé aksesit né gjykaté éshté i bazuar, Gjykata
evidenton se dérgimi i ¢éshtjes pér rishqyrtim né gjykatat e juridiksionit té zakonshém nuk do té
sillte ndonjé rezultat konkret pér kérkuesin, pasi masa parandaluese e kufizimit té Iévizjes éshté
ekzekutuar. Pér rrjedhojé, Gjykata ¢gmon té shprehet vetém pér konstatimin e cenimit t& procesit
té rregullt ligjor (shih paragrafin 60 té kétij vendimi). Po ashtu, ajo ka vendosur: “ Konstatimin e

cenimit té sé drejtés pér proces té rregullt ligjor gjaté gjykimit té rekursit ndaj vendimit nr. 99,

daté 08.04.2021 té Gjykatés sé Posagcme té Apelit pér Korrupsionin dhe Krimin e Organizuar. 2.
Rrézimin e kérkesés pér pretendimet e tjera...” (shih dispozitivin e vendimit).

12. Pér sa mé lart, konstatohet se shumica nuk u é&shté pérmbajtur kérkimeve pér
shfugizimin e vendimeve, sipas objektit, ndérkohé qé shkeljen procedurale e ka lidhur vetém me
procesin dhe vendimmarrjen e Gjykatés sé Larté té datés 22.06.2021, duke e 1éné késhtu té
pagarté mundésiné e korrigjimit té shkeljes nga kjo gjykaté tashmé nén dritén e rrethanave té reja
mbi ¢éshtjen gé lidhen me mbarimin e efekteve té kufizimit té lévizjes sé kérkuesit, dhe duke
véné né dyshim edhe veté efektivitetin e vendimeve té Gjykatés Kushtetuese. Kjo mungesé
koherence mes arsyetimit dhe dispozitivit shogéron edhe kété té fundit, ku nuk pasqyrohet
detyrimi pér shqyrtimin e ¢éshtjes nga gjykatat mé té uléta, konkretisht Gjykata e Larté.

13. Neni 76, pika 6, i ligjit nr. 8577, daté 10.02.2000, me ndryshimet pérkatése,

3

parashikon se “vendimet e gjykatave t€ ¢do shkalle, t€ cilat shfuqizohen nga Gjykata
Kushtetuese, nuk kané fugi juridike nga momenti i marrjes sé tyre. Céshtja i dérgohet pér
shqyrtim gjykatés, vendimi i sé cilés éshté shfugizuar”. Po ashtu, né pikén 5 té po t& njéjtit nen
parashikohet se “kur Gjykata Kushtetuese, gjat€ shqyrtimit t€ njé ¢éshtjeje, konstaton se ka
boshllék ligjor, si rrjedhojé e té cilit kané ardhur pasoja negative pér té drejtat dhe lirité
themelore té individit, ajo, veg té tjerave, vendos detyrimin e ligjvénésit pér té plotésuar kuadrin
ligjor brenda njé afati t€ caktuar”. Ndérsa, né nenin 81, pika 3, t€ po kétij ligji parashikohet se
“Gjykata Kushtetuese, né varési té llojit té vendimit dhe kur éshté e nevojshme, mund té caktojé
né pjesén urdhéruese organin e ngarkuar me zbatimin e vendimit, si dhe ményrén e ekzekutimit,
duke caktuar afate konkrete, ményrén dhe procedurén pérkatése té ekzekutimit”.

14. Nga dispozitat ligjore té sipérpérmendura kuptohet se si rregull kur kérkuesit i
drejtohen pérmes ankimit kushtetues individual, Gjykata Kushtetuese shfugizon dhe korrigjon
shkeljen pérmes kthimit té c¢éshtjes pér shqyrtim prané gjykatave té zakonshme, ndérsa si
pérjashtim ajo mund té japé edhe vendime konstatuese. Rasti konkret, me dispozitiv vetém té
natyrés konstatuese té shkeljes, nuk i pérket as kategorisé sé céshtjeve ku gjykata konstaton
kohézgjatje té paarsyeshme té procesit ligjor dhe urdhéron pérshpejtimin e gjykimit té ¢éshtjes
(shih vendimin nr. 35, daté 01.11.2021 té Gjykatés Kushtetuese) as atyre ku konstaton boshllék
ligjor (supra, neni 76, pika 5). Ndérkohé, theksojmé se nuk jemi para llojit té ndonjé vendimi dhe
para ndonjé nevoje té tillé gé té caktohet edhe ményra e ekzekutimit té€ vendimit pér organet

publike. Edhe pse konstatimi i shkeljes éshté realizuar vetém pér procesin né Gjykatén e Larté,

shumica nuk ka mundur té vazhdojé me gartésimin e kétij lloj dispozitivi pér Gjykatén e Larté,
sé cilés si rregull duhet t’i kthente ¢éshtjen pér shqyrtim ose eventualisht té parashikonte
urdhérimin e veprimeve té métejshme nga ndonjé organ tjetér publik pér ekzekutimin e vendimit,
me géllim riparimin e pasojave té shkeljes dhe korrigjimin e situatés pér aq sa éshté e mundur.
15. Si konkluzion, duke gené se né vlerésimin toné si gjyqtaré né pakicé, sé pari, pasojat
negative té pretenduara nga kérkuesi nga vendimet gjyqgésore té kundérshtuara nuk jané mé
aktuale, por edhe sepse, sé dyti, shqgyrtimi i céshtjes nga kjo Gjykaté nuk do té mund té
rivendoste né vend té drejtén e shkelur té tij, né kété gjykim do té duhej té ishte vendosur rrézimi

i kérkesés, né térési.

Anétaré: Altin Binaj, Elsa Toska

